
PARYS. - Meer as honderd werke
deur die bekende Kaapse kunste-
naar Louis Jansen van Vuuren
word eersdaags in die galery van
die Vereniging vir Visuele Kunste
in Kaapstad ten toon gestel.

Vir dié groot solo-tentoonstelling
kom die reeks saam met hom uit
Frankrvk, waar hy nou grotendeels
wOoon.

Van Vuuren het die afgelope paar
Desembers saam met kunstenaars
soos Willie Bester en Zwelethu Mt
hethwa gewerk en uitgestal.

Hy werk die afgelope jaar onon-
derbroke in sy nuwe ateljee in die
Chateau de Creuzette in die Limou-
sin-streek van die Franse platte-
land. Van sy temas word direk aan
hierdie nuwe omgewing ontleen —
vroeér was die invloed van die In-
tense groen, vulkaniese Auvergne
prominent. Die afgebakende seisoe-
ne, die nuwe landskap en die ryk-
dom van tipiese en tradisionele
Franse tuine word in die kernmer-
kende styl van hierdie kunstenaar
weergegee.

As bi-kontinentale kunstenaar
wat sO sterk deur sy omgewing
beinvloed word, bly die harder
“manlikheid” van die Kaapse land-
skap altyd in vergelyking met die
“vroulikheid” van 'n rollende, sag-
te platteland. My hart verlang na
die Boland is 'n siklus werke waar-
in die Kaapse landskap as die objek
van bekoring vir die kunstenaar
ontwikkel.

Sy nuwe tuiste, sé Van Vuuren,
het 'n groot rol in die nuwe reekse
sensuele pastelwerke gespeel: sy

ateljee is hooggeleé en kyk uit oor
sy nuut aangeplante roostuin. Die
uitsig deur 'n venster - iets wat al
kenmerkend van sy werk geword
het - is nou met 'n ander, meer dra-
matiese perspektief van bo ver-
vang, terwyl kleure soos groen en
geel sterker as vroeeér is.

Die chateau het binne en buite al
klaar stempels van dié veelsydige
kunstenaar: die reuse-tuin met be-
sonderse rose (200 altesaam), die
irisse, die beskilderde badkamer-
mure en die kobaltblou borde op
die tafel.

Jansen van Vuuren se tematiek
word altoos verryk deur kruike, be-
drukte tekstiel, maskers en ander
voorwerpe — verwysings na sy tal-
ryke reise na eksotiese bestem-
mings soos Marokko, Wes-Afrika
(veral Mali), Egipte, Indié en die
Verre Qoste. j

In 'n ander siklus op vanjaar se
tentoonstelling gebruik hy weer
hoofsaaklik enkele voorwerpe, S00s
'n Japanse bakkie of 'n vrug en 'n
enkele iris.

Die komposisies word vereen-
voudig en die kleurgebruik kragtig

Louis Jansen van Yuuren

gelaai sodat hy abstrakte ruimtes
daarmee skep.

Hoewel helder, lewendige kleure
in die nuwe reeks werke gesien
word, word blou steeds in dieselfde
asem as “Louis Jansen van Vuu-
ren” gesé. “Dit is maar hoe die siel
is”, sé hy en is opgewonde oor sy

- huldeblykreeks aan Henri Matisse.

“Amper tong-in-die-kies, maar ek
het komposisies van Matisse se
meesterstukke herinterpreteer en
natuurlik baie bloue gebruik.” Tot
kort voor sy vertrek (hy word einde
vandeesweek in Suid-Afrika ver-
wag) het hy nog gewerk aan 'n skil-
dery wat “blou op blou op blou”

an Vuuren se hart én
kuns ‘verlang na die Boland’

(nege lae) is en iemand in Frankryk
terstond wou koop. Maar ook dit
kom Kaap toe.

‘In die reeks Ocean/Sea word die
naakte menslike liggaam deur die

_gebruik van lig en kleur in verskil-

lende atmosfere herskep. Aan die
een kant ontwikkel daar energieke
komposisies vol beweging en uit-
drukking, en aan die ander kant
ontstaan werke wat stil en bykans
geluidloos is. Die seeskulp bly
steeds vir Jansen van Vuuren 'n be-
langrike simbool wat in verskeie
van die reekse gesien word.

B Die tentoonstelling open opP 5 De-
sember en duur tot 14 Januarie.




